
      ამბროლაურის მუნიციპალიტეტის საკრებულოს

გ ა ნ კ ა რ გ უ ლ ე ბ ა  N32

2026 წლის 20 აპრილი
ქ. ამბროლაური

საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან, ამბროლაურის მუნიციპალიტეტში 2026 წელს განსახორციელებელი პრიორიტეტული პროექტების დაფინანსების მიზნით მომზადებული საპროექტო წინადადებების მოწონების შესახებ

საქართველოს ორგანული კანონის „ადგილობრივი თვითმმართველობის კოდექსი“ 61-ე მუხლის პირველი და მეორე პუნქტების, 24-ე მუხლის მე-2 პუნქტისა და „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურების და კრიტერიუმების დამტკიცების შესახებ“ საქართველოს მთავრობის 2013 წლის 7 თებერვლის №23 დადგენილების მე-2 მუხლის მე-4 პუნქტის შესაბამისად, ამბროლაურის მუნიციპალიტეტის საკრებულომ

გ ა დ ა წ ყ ვ ი ტ ა :

1. „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან ამბროლაურის მუნიციპალიტეტში 2026 წელს დასაფინანსებელი პროექტები განისაზღვროს შემდეგი სახით:
ა) „სოფელ ლიხეთში მეჭურეთის წმინდა გიორგის სალოცავისკენ მიმავალი გზის რეაბილიტაციის სამუშაოები“. პროექტის  ღირებულება შეადგენს 902 780.00 (ცხრაას ორი ათას შვიდას ოთხმოცი) ლარს.
ბ) „ქ. ამბროლაურში ვაჟა-ფშაველას ქუჩიდან სპორტულ მოედნებამდე მისასვლელი საავტომობილო გზის რეაბილიტაციის სამუშაოები“. პროექტის ღირებულება შეადგენს 243 870.00 (ორას ორმოცდასამი ათას რვაას სამოცდაათი) ლარს.
გ) ,,ქ. ამბროლაურში საცურაო აუზის რეაბილიტაციის სამუშაოები“. პროექტის საორიენტაციო ღირებულება შეადგენს 950 000.00 (ცხრაას ორმოცდაათი ათასი) ლარს.
დ) ,,სოფელ ლიხეთის საუბნო წყალსადენის და სათავე ნაგებობის რეაბილიტაციის სამუშაოები“. პროექტის საორიენტაციო ღირებულება შეადგენს 250 000.00 (ორას ორმოცდაათი ათასი) ლარს.
ე) „სოფელ კაჩაეთში ხელოვნურსაფარიანი სპორტული მოედნის მოწყობის სამუშაოები“. პროექტის საორიენტაციო ღირებულება შეადგენს 100 000.00 (ასი ათასი) ლარს.
ვ) „სოფელ სადმელში (ქოველები) ხელოვნურსაფარიანი სპორტული მოედნის მოწყობის სამუშაოები.“ პროექტის საორიენტაციო ღირებულება შეადგენს 120 000.00 (ას ოცი ათასი) ლარს.
[bookmark: _GoBack]ზ) ,,ამბროლაურის მუნიციპალიტეტში სპორტული კომპლექსების რეაბილიტაციის სამუშაოები.“ პროექტის საორიენტაციო ღირებულება შეადგენს 900 000.00 (ცხრაასი ათასი) ლარს.
თ) „ქალაქ ამბროლაურში გამსახურდიას ქუჩის მიმდებარედ საკანალიზაციო ქსელის რეაბილიტაციის სამუშაოები.“ პროექტის საორიენტაციო ღირებულება შეადგენს 130 000.00 (ას ოცდაათი ათასი) ლარს.
2. ნება დაერთოს ამბროლაურის მუნიციპალიტეტს მერს, პირველი პუნქტით განსაზღვრული პროექტების განხორცელების შესახებ წინადადება წარადგინოს საქართველოს რეგიონული განვითარებისა და ინფრასტრუქტურის სამინისტროში, „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურების და კრიტერიუმების დამტკიცების შესახებ“ საქართველოს მთავრობის 2013 წლის 7 თებერვლის №23 დადგენილების შესაბამისად.
3. დაევალოს  ამბროლაურის  მუნიციპალიტეტის მერს:
ა) 2026 წლის ამბროლაურის მუნიციპალიტეტის ბიუჯეტის პროექტში გაითვალისწინოს პირველი პუნქტით განსაზღვრული პროექტების თანადაფინანსებისათვის საჭირო სახსრები;
ბ) პირველი პუნქტით განსაზღვრული პროექტებისათვის საჭირო სახელმწიფო შესყიდვების განხორციელებისათვის შესაბამისი ღონისძიებების განხორციელება.
4. განკარგულება ამოქმედდეს ხელმოწერისთანავე.
5. განკარგულებით გათვალისწინებული თანხების განკარგვა განხორციელდეს „2026 წლის სახელმწიფო ბიუჯეტის შესახებ“ საქართველოს კანონის შესაბამისად.

